
				ఈ పుట ఆమోదించబడ్డది

అకట! నీ గానమహిమ నాకబ్బెనేని

మాటలం జెప్పగారాక మదిని పొంగి

పొరలెడు వియోగదుఃఖంపుతరగ లేచి

జగతి చింతల ముంపగా జాలదొక్కొ?








బిచ్చగాడు




త్రోవ గాన్పింపకున్నదో దేవ! కనులు

మసక గ్రమ్మెడు నెమ్మది మాంద్యతమము

గప్పుచున్నది, యింకెంత కాల మిట్టు

లంధకారము లోకమ్ము నావరించు?


    దించినట్టి మో మెత్తక, దేహి యంచు

    చేతులం జోలె గట్టుక, జీర్ణ వస్త్ర

    ములను దాలిచి ప్రణయ భాగ్యులను బిచ్చ

    మడుగ నొకరైన నొకపట్టె డిడరు దేవ!


జగతి ధర్మము శూన్యమై చచ్చెనొక్కొ!

లేక నాకర్మఫల మొకో, ఈ కరణిని

ఆకలి దహింప కరుణ నమ్మా యటన్న

పలుకువారలు లేక చావంగనుంట?

